
শুভেচ্ছাবাণী




 জড় প্ৰকৃতিৰ পৰা উৎপাদন হোৱা কিছুমান গুণ মানুহে এনেয়ে লাভ
কৰে, সেই গুণৰ কাৰণে কৰ্ম কৰিবলৈ বাধ্য হয়। কৰ্ম নকৰিলে মানুহ নিষ্কৰ্মা হয়।
মূৰ্খ বুদ্ধিৰ লোকে চিত্তৰ ভ্ৰমত মাথোন নিজৰ ইন্দ্ৰিয়বোৰক উপভোগৰ সমল বুলি
ভাবি থাকে। প্ৰকৃততে তেওঁলোক নিৰ্বোধ (বা ভণ্ড)। যিসকলে ইন্দ্ৰিয়ক দমন কৰি
আসক্তিবিহীন বুদ্ধিৰে যোগ আৰম্ভ কৰে, তেওঁলোক শ্ৰেষ্ঠ। কৰ্মৰ ফল আছে গতিকে
কৰ্মই কামধেনুৰ দৰে ফল দিয়ে। এই বেদবাক্যবোৰ লিখকৰ কৰ্মজীৱনত প্ৰতিফলিত
হৈ তেওঁ এজন সাধাৰণ ব্যক্তি হৈয়ো নিজকে সমাজত প্ৰতিষ্ঠা কৰিবলৈ সক্ষম হৈছে।

 লিখক শ্ৰীপ্ৰভাত হালৈ (ডাইনাপালি) প্ৰয়াত পঠিত যঁচা ডাইনাপালি
স্বনামধন্য, সমাজ সংগঠক, ৰাজনৈতিক ক্ষেত্ৰখনৰ জাড়ুদাৰ, স্বাধীনতা সংগ্ৰামী,
মুক্তিযোদ্ধা বিষ্ণুৰাম হালৈৰ সুপুত্ৰ, বিল্বেশ্বৰ শিৱালয়ৰ নিকতবৰ্ত্তী মাতাপাৰা চুবুৰীত
জন্মগ্ৰহণ কৰি দেশৰ আৰু দহৰ হিতাৰ্থে নিজক নিয়োগ কৰি গৌৰৱ কঢ়িয়াবলৈ
সক্ষম হৈছে।

 স্বতঃস্ফুত ভাৱে প্ৰকাশ পোৱা আৱেগ আৰু একাগ্ৰতাৰ কবলৰ পৰা উদ্ভৱ
হোৱা প্ৰেৰণাৰ বহিঃপ্ৰকাশত বৰ্ত্তমানলৈ ত্ৰয়োদশ পুস্তকে জ্ঞান সমুদ্ৰৰ শীতল বতাহ
মানৱ সমাজত প্ৰৱাহিত হৈ জ্ঞানৰ বাতাবৰণৰ ঢৌত নিমজ্জিত হৈছে। ইয়াৰে
আজি ‘ধৰ্মপক্ষী’ ৰূপত আকাশত উৰিছে এইয়া ক্ষুদ্ৰ পখিলাটি জ্ঞানৰ সুবাস বিলাই
পাঠক সমাজক মাকাণ্ডেয় পুৰাণৰ বুকুত ৰৈ থকা অজ্ঞাত কাহিনী। সহজসাধ্য কৰি
প্ৰকাশ কৰা প্ৰচেষ্টাই সাহিত্য সাগৰত এটি নতুন ৰূপ প্ৰদান কৰিব।

 আনুষ্ঠানিক শিক্ষাত অধিক শিক্ষিত নহলেও শিশুকালৰ পৰা এক মন,
এক প্ৰাণত লিপ্ত থকা একাগ্ৰত আৰু আত্মবিশ্বাসত ব্ৰতী, সাহিত্যানুৰাগী ডাইনাপালি
প্ৰভাত হালৈ এজন পিতৃ পুৰুষৰ আশীৰ্বাদ পুষ্ট ব্যক্তি, ইয়াৰ দ্বি মত নাই।

 হালৈ ডাইনাপালিৰ আদৰ্শই নৱ প্ৰজন্মক মাতৃভাষাৰ সেৱক সকলক উদ্গনি
জগাব। তেওঁৰ ধৈৰ্য্য আৰু সৱল মনক আমি আদৰিছোঁ। তেওঁৰ দীৰ্ঘায়ু কামনাৰে
সামৰিছোঁ।




শ্ৰীনৰেন্দ্ৰ নাথ হালৈ
প্ৰাক্তন শিক্ষক, মুক্তিযোদ্ধা

সভাপতি, নলবাৰী জিলা মুক্তি যুজাৰু সন্মিলন

তাং- ০৫-০১-২০২০ চন

